[image: image1.png]



[image: image3.jpg]



REPUBLIKA E SHQIPËRISE

KOMISIONI QENDROR I ZGJEDHJEVE

V E N D I M

PËR NJË NDRYSHIM NË VENDIMIN NR.110, DATË 12.09.2002 “PËR MIRATIMIN E STRUKTURËS, ORGANIKËS DHE NUMRIT TË PUNONJËSVE TË ADMINISTRATËS SË KOMISIONIT QENDROR TË ZGJEDHJEVE”, I NDRYSHUAR

Komisioni Qendror i Zgjedhjeve në mbledhjen e datës 27.11.2012, me pjesëmarrjen e:

Lefterije
LLESHI (LUZI)-           Kryetare
Denar

BIBA-
                      Zëvendëskryetar

Albana 
SHTYLLA-                   Anëtar

Hysen 

OSMANAJ-

  Anëtar


Ilirian

MUHO-

    
  Anëtar

Jani
 
JANI-


  Anëtar

Vera

SHTJEFNI-
            Anëtar

shqyrtoi çështjen me

OBJEKT:
Për një ndryshim, në vendimin nr.110, datë 12.09.2002 “Për miratimin e strukturës, organikës dhe numrit të punonjësve të administratës së Komisionit Qendror të Zgjedhjeve”, i ndryshuar.

BAZA LIGJORE: 
Neni 21, pika 21 e Ligjit nr.10019, datë 29.12.2008 “Kodi Zgjedhor i Republikës së Shqipërisë, pika 6 e VKM Nr. 524, datë 16.08.2012 “Për disa ndryshime dhe shtesa në VKM Nr.545, datë 11.08.2011 të Këshillit të Ministrave “Për miratimin e strukturës dhe të niveleve të pagave të nëpunësve civilë/nëpunësve, zëvendësministrit dhe nëpunësve të kabineteve, në Kryeministri, aparatet e ministrive të linjës, administratën e Presidentit, Kuvendit, Komisionit Qendror të Zgjedhjeve......”, të ndryshuar. 
Komisioni Qendror i Zgjedhjeve pasi shqyrtoi dokumentacionin e paraqitur, mbi përmbajtjen e këtij materiali, në përputhje dhe në zbatim të akteve ligjore të dala në këtë drejtim dhe në funksion të përmirësimit të një strukture efiçente për veprimtarinë e administratws dhe Kryetarit të KQZ-së,
V Ë R E N

Komisioni Qendror i Zgjedhjeve, në zbatim të nenit 21, pika 21 të Ligjit Nr.10019, datë 29.12.2008 “Kodi Zgjedhor i Republikës së Shqipërisë”, ka kompetencën ligjore për miratimin e strukturë organikës dhe strukturës së pagave të punonjësve të administratës së saj, duke bërë sipas rastit ndryshimet përkatëse.

Aktualisht referuar Vendimit të KQZ-së nr.110, datë 12.09.2002 “Për miratimin e strukturës, organikës dhe numrit të punonjësve të Administratës së KQZ-së”, i ndryshuar, është përcaktuar emërtesa e pozicionit të punës, Ndihmës i Kryetarit të  KQZ-së, i cili duhet ndryshuar me emërtesën Këshilltar i Kryetarit të KQZ-së. Gjithashtu theksojmë se në strukturë organikën e KQZ-së nuk ekziston emërtesa, sekretar i titullarit të institucionit. Nisur nga eksperienca e deritanishme e funksionimit të administratës është e domosdoshme krijimi i pozicionit të punës Sekretar i Kryetarit të KQZ-së, i cili mundëson realizimin e funksionimit efektiv në punën e përditshme të tij.

Këto ndryshime mbështeten në pikën 6, të VKM Nr. 524, datë 16.08.2012 “Për disa ndryshime dhe shtesa në VKM Nr.545, datë 11.08.2011 të Këshillit të Ministrave “Për miratimin e strukturës dhe të niveleve të pagave të nëpunësve civilë/nëpunësve, zëvendësministrit dhe nëpunësve të kabineteve, në Kryeministri, aparatet e ministrive të linjës, administratën e Presidentit, Kuvendit, Komisionit Qendror të Zgjedhjeve......”, të ndryshuar. 
Nga praktika e deritanishme është e nevojshme të punësohet një punonjës me detyrë punonjës mirëmbajtje, për lëvizjen, sistemimin dhe mirëmbajtjen e shumëllojshmërisë së bazës logjistike zgjedhore, e parë kjo në këndvështrimin e zgjerimit si në sasi dhe në llojin e mallrave të bazës logjistike zgjedhore që disponohet në magazinat e KQZ-së dhe që përdoren në funksion të mirëadministrimit të procesit zgjedhor. 

Për të ruajtur numrin 55 të punonjësve të KQZ-së është menduar që njëri nga pozicionet e punës me emërtesë, operator në Drejtorinë e Burimeve Njerëzore të suprimohet pasi ka humbur funksionin për të cilën ka shërbyer, kjo për faktin se stafi i KQZ-së jo vetëm është çertifikuar në drejtim të programeve kryesore kompjuterike, por realisht operon vetë në kohë në përgatitjen e çdo lloj akti shkresor. E njëjta situatë paraqitet edhe me numrin e lartë të punonjësve me emërtesë shofer 6 (gjashtë). Nisur nga përvoja e deritanishme mendojmë se suprimimi një pozicioni pune me emërtesë shofer nuk pengon kryerjen e shërbimeve të domosdoshme për institucionin. 

PËR KËTO ARSYE

Bazuar në nenin 21, pika 21 të Ligjit Nr.10019, datë 29.12.2008 “Kodi Zgjedhor i Republikës së Shqipërisë”, Komisioni Qendror i Zgjedhjeve,  
V E N D O S I

1. Të miratojë ndryshimin në emërtesë të pozicionit të punës, Ndihmës i Kryetarit të KQZ-së në Këshilltar i Kryetarit të KQZ-së, ndryshimin në formatimin e organikës, organigramës, si dhe në strukturën e pagës së këtij pozicioni pune, sipas Lidhjes 1 dhe 2, të këtij vendimi.
2. Të miratojë suprimimin e 1 (një) pozicioni pune me emërtesë operator, në Drejtorinë e Burimeve Njerëzore, ndryshimin në formatimin e organikës dhe organigramës, sipas Lidhjes 1 dhe 2, të këtij vendimi.
3. Të miratojë shtesën për pozicionin e punës, me emërtesë Sekretar i Kryetarit të KQZ-së, ndryshimin në formatimin e organikës, organigramës, si dhe në strukturën e pagës së këtij pozicioni pune, sipas Lidhjes 1 dhe 2, të këtij vendimi.
4. Të miratojë suprimimin e 1 (një) pozicioni pune me emërtesë shofer, në Drejtorinë e Shërbimeve dhe Logjistikës Zgjedhore, ndryshimin në formatimin e organikës dhe organigramës, sipas Lidhjes 1 dhe 2, të këtij vendimi.
5. Të miratojë shtesën për pozicionin e punës, me emërtesë, punonjës mirëmbajtje, ndryshimin në formatimin e organikës, organigramës, si dhe në strukturën e pagës së këtij pozicioni pune, sipas Lidhjes 1 dhe 2, të këtij vendimi.

Lidhja 1, 
Lidhja 2, 
Lidhja 3
__________________________________________________________________________________

                      Nr. 16   i Vendimit
      Data 27.11.2012 e Vendimit      Ora 11:00 e Vendimit

          Për një ndryshim në strukturë organikën e administratës së Komisionit Qendror të Zgjedhjeve

